
DESİLMETAKRİLATIN ORTO - ALLİLFENOLLA BİRGƏ  
POLİMERLƏRİNİN SİNTEZİ VƏ TƏDQİQİ 

Ə.İ.Əhmədov, E.İ.Həsənova 
 

Desilmetakrilatın o-allilfenolla birgə polimerinin sintezi radikal mexanizm üzrə, inisiator 
azo (bis) izoyağ turşusunun dinitrilinin iştirakı ilə aparılmışdır. Prosesə təsir edən amillər 
öyrənilmiş, tələb olunan xassələrə malik birgə polimerlər alınmışdır. Sintez edilən birgə poli-
merlər neft yağlarının özlülük-temperatur xassələrinin yaxşılaşdırılmasında istifadə edilmişdir. 

 
Sürtkü yağlarının mühüm istismar keyfiy-

yətlərindən biri olan özlülük-temperatur xassə-
lərinin yaxşılaşdırılmasında müxtəlif vinil mo-
nomerlərinin yağda həll olan polimerlərindən 
– poliizobutilen, polialkilmetakrilatlar və s. 
istifadə edilir. Ancaq göstərilən polimerlər öz-
lülük aşqarlarına qarşı irəli sürülən müasir 
tələblərə cavab vermir – istismar zamanı asan 
destruksiyaya uğrayaraq qatılaşdırılmış yağın 
özlülüyünün normadan aşağı düşməsinə səbəb 
olur [1, 2]. 

Məlumdur ki, polimer birləşmələrin des-
truksiyaya qarşı davamlılığı onların molekul 
kütləsi ilə yanaşı molekul kütlə paylanması 
və monomer manqalarının polimer zənci-
rində yerləşmə ardıcıllığından da asılıdır. Al-
lil monomerlərini alkilmetakrilatlarla birgə 
polimerləşməyə cəlb etməklə özlülük aşqar-
ları alınmasında istifadə edilən birləşmələrin 
xammal ehtiyatını genişləndirməklə yanaşı, 
dar molekul kütlə paylanmasına malik mün-
təzəm növbələnən monomer manqalarından 
təşkil edilmiş birgə polimerlər almaq olar, 
belə ki, allil monomerləri homopolimer əmə-
lə gətirmir və polimer zəncirinə birgə poli-
merləşmə hesabına daxil olur. Metakrilatlar 
kimi butil -, desilmetakrilatlar və onların qa-
rışığı, allil monomerləri kimi naften turşu-
larının və C6 – C10 karbon turşularının allil 
efirləri, o-allilfenol istifadə edilmişdir. İsti-
fadə edilən monomer cütünün kimyəvi quru-
luşunu dəyişməklə istər sintetik mürəkkəb 
efir yağları, istərsə də neft yağları üçün öz-
lülük aşqarları işlənib hazırlanmışdır [3-5]. 

Sintez edilmiş birgə polimerlər məlum öz-
lülük aşqarlarından destruktiv təsirlərə qarşı 
yüksək davamlılıqları ilə fərqlənir [6-8]. Al-
kilmetakrilatların o-allilfenolla birgə poli-
merləri isə əlavə olaraq, sürtkü yağlarının 
tərkibində, antioksidant xassəsinə də malik-
dir [9]. 

Təqdim olunan məqalədə neft yağları üçün 
termiki stabil, yaxşı özlülük-temperatur xassələ-
rinə malik özlülük aşqarının sintezi və quruluşu-
nun öyrənilməsi istiqamətində aparılan tədqiqat-
ların nəticələri verilmişdir. Özlülük aşqarı almaq 
üçün desilmetakrilat o-allilfenolla radikal mexa-
nizm üzrə birgə polimerləşdirilmişdir. 
 Desilmetakrilatın birgə polimerləşmə re-
aksiyası azo-(bis) izoyağ turşusunun dinitri-
linin (DİNİZ) iştirakı ilə 60-70oC temperatur 
hədlərində aparılmışdır. Başlanğıc monomer-
lərdən desilmetakrilat laboratoriya şəraitində 
sintez edilmiş, o-allilfenol isə reaktiv şəklində 
götürülmüş və təzə qovulmuş halda istifadə 
edilmişdir. Birgə polimerləşməsi prosesinin nə-
ticələri cədvəl 1-də ümumiləşdirilmişdir. 

Cədvəldən göründüyü kimi, temperatu-
run 600C-dən 800C-yə qədər yüksəldilməsi 
molekul kütləsinin 15000-dən 12000-ə qədər 
azalmasına səbəb olur. Çıxım isə bu zaman 
dəyişmir.  

Ilkin monomerlər qarışığındа o-allilfe-
nolun miqdarının artırılması alınan birgə po-
limerin həm molekul kütləsinin, həm də çıxı-
mının azalmasına səbəb olur ki, bu da allil mo-
nomerlərinin polimerləşmə prosesinə tormoz-
layıcı təsiri ilə izah edilir. 

Cədvəl 1 
Desilmetakrilatın (DMAK) o-allilfenolla (o-AF) birgə polimerləşməsi 

 
Birgə polimerləşmənin şəraiti Birgə polimer 

DMAK : o-AF, % T,0 C İnisiator sərfi, % Çıxım, % Molekul kütləsi 

90:10 60 0,7 92,5 15000 

90:10 70 0,7 92,8 14000 

90:10 80 0,7 92,8 12000 

80:20 70 0,7 84,3 11000 

70:30 70 0,7 76,9 9000 

90:10 70 0,3 72,4 17000 

90:10 70 0,5 89,1 16000 

 
Birgə polimerləşmədə həlledici kimi is-

tifadə edilən toluolun miqdarının təsiri də öy-
rənilmiş və müəyyən edilmişdir ki, monomer-
lər qarışığına nəzərən toluolun miqdarının artı-
rılması molekul kütləsinin azalmasına səbəb 
olur. 

Beləliklə, toluolun və o-allilfenolun miq-
darını dəyişməklə alınan birgə polimerin mo-
lekul kütləsinin qiymətini tənzimləmək olur. 

Inisiatorun miqdarının azalması molekul 
kütləsini artırsa da bu zaman birgə polimerin 
çıxımı azalır ki, bu da radikal polimerləşmə 
ücün ümumi qanunauyğunluqdur. 

Aparılmış tədqiqatlar nəticəsində 72,4 - 
92,5% çıxımla molekul kütləsi (9 - 17)·103 
olan birgə polimerlər sintez edilmişdir. 

Sintez etdiyimiz birgə polimerlərin qu-
ruluşu İQ, PMR və C13 NMR spektroskopiya 
metodları ilə öyrənilmişdir. Müəyyən edilmişdir 
ki, birgə polimerlərin tərkibində efir qrupları və 
o-əvəzli benzola uyğun gələn udulma zolaqları 
var: 720 sm-1 zolağı ─(─CH2─)n─ qruplarını 
(n > 4 olduqda), 1240, 1610, 2960 sm-1 udulma 
zolaqları orto əvəzli benzol həlqəsini və fenol 
fraqmentlərini, 1390sm-1 (metakril manqasının 
─CH3 qrupu), 1720sm-1 (mürəkkəb efir) zolaqları 
isə desilmetakrilat manqalarını xarakterizə edir. 

Birgə polimerin quruluşunun təhlili gös-
tərdi ki, aparılan proses nəticəsində desilme-
takrilatın o-allilfenolla birgə polimerinin poli-
desilmetakrilatla qarışığı alınır. Birgə polime-
rin tərkibində monomer manqaları müntəzəm 
paylanır, yəni müəyyən sayda desilmetakrilat 
manqalarından sonra o-allilfenol manqaları po-

limer zəncirinə birləşmiş olur, kimyəvi modi-
fikasiya baş verir.  

Yüksək molekullu birləşmələrin müxtəlif 
molekul kütləli polimerhomoloqlardan ibarət 
olması polimerlərin daha bir mühüm xassəsini 
– polidispersliyi müəyyən edir və qeyd etdi-
yimiz kimi polimer birləşmələrin fiziki-mexa-
niki xassələri onların tərkib və molekul kütləsi 
ilə yanaşı molekul kütləsinə görə paylanması 
ilə də xarakterizə edilir, belə ki, yüksəkmo-
lekullu birləşmə molekul kütləsinə görə nə qə-
dər bircinsli olarsa, onun fiziki-mexaniki gös-
təriciləri də bir o qədər yüksək olar. 
 Deyilənlərə əsаslаnаrаq, sintez edilmiş de-
silmetakrilat-o-allilfenol birgə polimerinin bir 
nümunəsinin (DMAK:AF=90:10, M=14000) 
molekul kütləyə görə paylanması öyrənilmişdir. 
Bunun ücün hissəli çökdürmə üsulundan isti-
fadə edilmişdir, yəni müəyyən miqdarda birgə 
polimer uyğun həlledicidə ( benzol ) həll edilə-
rək, qarışdırıcı ilə təchiz edilmiş xüsusi kol-
baya yerləşdirilir. Qarışdırıcı işə salınmaqla 
damcı qıfından məhlul üzərinə sabit tempe-
raturda çökdürücü (etil spirti) verilir. Çökdü-
rücünün verilməsi itməyən bulantı alınana qə-
dər davam etdirilir. Sonra qarışdırıcı dayandı-
rılır, çöküntünün ayrılması gözlənilir. Çöküntü 
ayrıldıqda məhlul şəffaflaşır. Çöküntü xüsusi 
kranla kolbadan kənarlaşdırılır və yuxarıdakı 
əməliyyat davam etdirilir. Sonuncu fraksiyanı 
çökdürməklə ayırmaq mümkün olmadığından 
o həlledici və çökdürücünü qovmaqla ayrılır. 
Çalışmaq lazımdır ki, ayrılan fraksiyaların miq-
darı bir-birindən kəskin fərqlənməsin.  

Alınmış fraksiyalar qurudulur, çıxım və 
molekul kütlələri təyin edilir. Sonra məlum me-
todika üzrə inteqral və differensial molekul kütlə 
paylanması əyriləri qurulur (şək. 1 və şək. 2).  

Fraksiyalaşmanın nəticələri cədvəl 2- də 
ümumiləşdirilmişdir. 
 Differensial əyridən göründüyü kimi, 
fraksiyalaşdırılan birgə polimer dar fraksiya 
paylanması ilə xarakterizə edilir və birgə po-
limeri təşkil edən fraksiyaların əsas hissəsi 
molekul kütləsi 7500–10000 olan fraksiyaların 
payına düşür. Aparılmış tədqiqatların nəticələ-
rinə əsasən molekul kütləsinə görə polidispers-
lik əmsalı hesablanmışdır və onun qiyməti 
U=1,27-dir. Analoji tədqiqatlar polidesilme-
takrilat üçün də aparılmış və polidisperslik 
əmsalının qiyməti U=2,01 olmuşdur. Deməli, 
birgə polimer homopolimerə nisbətən daha dar 
fraksiya paylanmasına malikdir və birgə po-
limerin homopolimerə nisbətən yüksək termiki 
davamlılığı bu kəmiyyətlə də bağlıdır. Birgə 
polimerin homopolimerə nisbətən dar fraksiya 
paylanmasına malik olması, təbii ki, polimer 
zəncirinə allil monomeri mаnqalarının daxil 
olması ilə əlaqədardır. Artıq qeyd etdiyimiz 
kimi, allil monomerləri ayrılıqda polimerləş-
mir və birgə polimerləşməyə tormozlayıcı təsir 
göstərir, nəticədə reaksiyanın ümumi sürəti 
azalır, fluktuasiyaların qarşısı alınır və nisbə-

tən bərabər molekul kütləsinə malik polimer 
homoloqlar qarışığı alınır. 
 

 
 

Шяk. 1. DMAK-o-AF birgя polimerinin molekul 
kцtlясиня эюря paylanmasыnыn inteqral яyrisi 

 

 
 

Шяк. 2. DMAK-o-AF birgя polimerinin molekul 
kцtlясиня эюря paylanmasыnыn differensial яyrisi 

 
Cədvəl 2 

DMAK-o-AF birgə polimerinin molekul kütləsinə görə fraksiyalaşmasının nəticələri 
 

Fraksiyaların 
sayı 

Fraksiyanın çıxımı, qr 
Fraksiyanın kütlə 

payı 
Kumulyativ kütlə 

payı 
Fraksiyanın 

molekul kütləsi 

1 0,0875 0,075 0,03625 5320 

2 0,1205 0,0998 1,0496 7100 

3 0,1428 0,1184 0,2315 8870 

4 0,1145 0,0949 0,2422 10200 

5 0,1244 0,1031 0,2529 11530 

6 0,1335 0,1106 0,2533 12860 

7 0,1248 0,1034 0,2572 13500 

8 0,1154 0,0956 0,2618 14250 

9 0,1324 0,1097 0,2730 15400 

10 0,1106 0,0917 0,2739 16700 

Sintez  edilmiş birgə polimerlər mineral 
yağlarda asan həll olan, azacıq qəhvəyi rəngli 
özlü mayelərdir. Alınmış polimer birləşmələr 
mineral yağlara özlülük aşqarları kimi tədqiq 
edilmişlər. Müəyyən edilmişdir ki, molekul 
kütləsi təxminən 10000 olan birgə polimerdən 
1000C-də kinematik özlülüyü 6 mm2/s olan ya-
ğa 1% əlavə etdikdə, onun 1000C-də kinematik 
özlülüyü 7 mm2/s-yə qədər artır, özlülük in-
deksinin qiyməti isə baza yağının təbiətindən 
asılı olaraq 10-12 vahid artır. Bu göstəriciləri-
nə görə sintez edilmiş birləşmələr məlum öz-
lülük aşqarları səviyyəsində olub, termiki və 
mexaniki təsirlərə qarşı davamlılıqlarına görə 
onlardan üstündürlər.  

Beləliklə, birgə polimerləşmənin effektli 
kimyəvi modifikasiya üsulu olduğu bir daha təs-
diqlənmiş olur. Birgə polimerləşməyə məruz edi-
ləcək monomer cütünün düzgün secilməsi, görün-
düyü kimi, həm kimyəvi təbiətinə (aromatik fraq-
ment), həm də polimerləşmə qabiliyyətinə görə 
sintez edilmiş polimer birləşmənin xassələrinin 
arzu olunan istiqamətdə dəyişməsinə təsir göstərir.

SYNTHESIS AND INVESTIGATION OF COPOLYMERS OF DECYLMETHAKRYLATE  
WITH ORTO - ALLYLPHENOL 

 
V.M.Farzaliyev, A.I.Akhmedov, E.I.Gasanova  

 
Synthesis of copolymers of decylmetahacrylate with o-allylphenol by radical mechanism in the presence ini-

tiator – dinitrile azo (bis) – izobutric acid was conducted. The influence of various factors on the results of the proc-
ess was investigated. The conditions, providing the preparation of copolymers with the given characteristics of pe-
troleum oils were used. 
 

СИНТЕЗ И ИССЛЕДОВАНИЕ СОПОЛИМЕРОВ ДЕЦИЛМЕТАКРИЛАТА  
С ОРТО - АЛЛИЛФЕНОЛОМ  

 
В.М.Фарзалиев, А.И.Ахмедов, Э.И.Гасанова 

 
Проведен синтез сополимеров децилметакрилата с о-аллилфенолом по радикальному механизму в 

присутствии инициатора – динитрила азо (бис) – изомасляной кислоты. Изучено влияние различных фак-
торов на результаты процесса, найдены условия, обеспечивающие получение сополимеров с заданными ха-
рактеристиками. Синтезированные сополимеры использовали для улучшения вязкостно - температурных 
характеристик нефтяных масел. 
 


